
3. gr. 
ÁAvaxta skal sjóðinn í Sparisjóði Hólahrepps eða öðrum tryggum sjóði. 

4. gr. 
Höfuðstól sjóðsins má ekki skerða, en allt að % hlutum vaxta skal verja árlega 

til verðlauna. Þau verðlaun hlýtur sá nemandi bændaskólans, sem hæsta einkunn 
fær í leikfimi og öðrur þeim íþróttum, sem kenndar eru við skólann og próf er tekið í. 

Fái tveir eða fleiri nemendur jafnháa einkunn, skal skipta verðlaunum á milli 
þeirra. 

5. gr. 
Sjóðurinn skal eiga bók. Inn í hana ber að færa afrit af skipulagsskránni, nöfn 

þeirra, sem gefa í sjóðinn og þær upphæðir, sem þeir leggja fram. Einnig nöfn og 
heimilisföng þeirra nemenda, sem verðlaun hljóta úr sjóðnum hverju sinni. 

6. gr. 
Árlega skal gerður reikningur yfir tekjur og gjöld sjóðsins. Reikninginn semja 

skólastjóri og íþróttakennari bændaskólans og sé hann endurskoðaður af sóknar- 
presti Hólaprestakalls. Reikninginn skal birta í skýrslum skólans. 

7. gr. 
Leita skal staðfestingar forseta Íslands á skipulagsskrá þessari. 

SAMÞYKKT 

um sýsluvegasjóð í Norður-Þingeyjarsýslu. 

1. gr. 
Í Norður-Þingeyjarsýslu skal vera sýsluvegasjóður. Úr honum greiðist kostn- 

aður við þær umbætur, sem að lögum hvíla á sýslufélaginu, eftir því sem fé er 

veitt til vegagerðar á ári hverju. 

2. gr. 
Sýsluvegir eru: 

Í Kelduneshreppi: 
1. Sandsvegur, af Þingeyjarsýslubraut, hjá Lindarbrekku um Þórunnarsel, 

Syðri-Bakka, Þórseyri og Árnanes, með álmu að Nýjabæ. 
2. Uppsveitarvegur, af Þingeyjarsýslubraut, norður af Meiðavöllum um Tóvegg 

og Hlíðargerði að Undirvegg. 

Í Öæarfjarðarhreppi: 
3. Austursandsvegur, af Sandsvegi við Sandárbrú um Skóga, að Jökulsá og það- 

an að Ytri-Bakka í Kelduneshreppi, með álmu í Ærlækjarsel og um Hróars- 
staði í Akursel. 

4. Gilhagavegur, af Kópaskersvegi hjá Lundi, um Hafrafellstungu og Gilsbakka 
að Gilhaga. 

5. Bjarnastaðavegur, af Gilhagavegi við Smjörhólsárbrú, um Smjörhól að Bjarna- 
stöðum. 

6. Vestara-Landsvegur, af Hólsfjallavegi hjá Austara-Landi að Vestara-Landi.

Í Fjallahreppi: 
7. Víðihólsvegur, af Norðurlandsvegi hjá Grímsstöðum, um Grundarhól, Víðihól 

að Nýjahól. 
Í Presthólahreppi: 

8. Daðastaðavegur, af Kópaskersvegi hjá Sveltingi, um Daðastaði, Arnarhól, í 
Arnarstaði. 

9. Efri-Hólavegur, af Kópaskersvegi um Presthóla að Efri-Hólum. 
10. Grjótnesvegur, af Raufarhafnarvegi norðan Leirhafnarvatns að Grjótnesi. 
11. Núpskötluvegur, af Raufarhafnarvegi um Jörfa að Núpskötlu. 
12. Oddsstaðavegur, af Raufarhafnarvegi, á Þyfigötu um Vatnsenda að Odds- 

stöðum. 

Í Svalbarðshreppi: 
13. Sveinungsvíkurvegur, af Raufarhafnarvegi að Sveinungsvík. 
14. Brekknakotsvegur, af Þistilfjarðarvegi að Brekknakoti. 
15. Kúðárvegur, af Þistilfjarðarvegi, um Svalbarðssel, Fjallalækjarsel að Kúðá. 
16. Ytra-Álandsvegur, af Þistilfjarðarvegi, austan Sandár að Ytra-Álandi. 
17. Syðra-Álandsvegur, af Þistilfjarðarvegi um Skógarás að Syðra-Álandi. 

Í Sauðaneshreppi: 
18. Tunguselsvegur, af Þistilfjarðarvegi austan Hafralónsár, um Hallgilsstaði að 

Tunguseli. 
19. Ásselsvegur, af Hálsvegi hjá Hóli að Ásseli. 
20. Flugvallarvegur, af Langanesvegi utan Sauðaness, að flugvelli. 
21. Hlíðarvegur, af Langanesvegi vestan Krossóss að Hlíð. 
22. Hrollaugsstaðavegur, af Langanesvegi utan við Heiði, norðan Heiðarfjalls að 

Hrollaugsstöðum. 

3. gr. 
Í sýsluvegasjóð skal árlega greiða vegaskatt af öllum skattskyldum fast- 

eignum Í sýslunni, sem greiðist á manntalsþingi af ábúanda hverrar jarðar, en af 
eiganda hverrar lóðar eða húseignar í kauptúnum. Þó er hreppsfélögum heimilt 
að greiða skatt þennan úr sveitarsjóði, sé það samþykkt með meirihluta atkvæða á 
lögmætum sveitarfundi og tilkynning kemur þar um til sýslumanns fyrir 1. apríl. 

Sýslunefndin ákveður fyrir eitt ár í senn hve hér skatturinn skuli vera. Má 
hann þó ekki lægri vera en 6%c af verði skattskyldra fasteigna eftir fasteignamati, 
og ekki hærri en 12%0, nema samþykki atvinnumálaráðherra komi til í hvert sinn. 
Skatturinn er miðaður við áætluð gjöld til vegabóta, að viðbættri eyðslu umfram 
áætlun undanfarin ár, en að frádregnu áætluðu tillagi ríkissjóðs, ef til kemur sam- 
kvæmt gildandi lögum. 

Með gjöldum til vegabóta teljast vextir og afborganir af lánum til vegabóta, 
enda hafi ráðherra samþykkt lánskjörin að fengnum tillögum vegamálastjóra. 

4. gr. 
Í verzlunarstöðum, sem eru hreppsfélög út af fyrir sig, skal hálfur vegaskatt- 

urinn renna Í sveitarsjóð, ef hreppsfélagið ver til vegagerðar innanhrepps á því 
ári að minnsta kosti jafnmiklu fé úr sveitarsjóði, sem hálfum vegaskattinum nem- 
ur, auk hreppsvegagjaldsins, sem það hefur til umráða það ár, og hafi hreppsvega- 
gjaldið þá verið ákveðið með hámarki þeirrar upphæðar á hvern verkfæran mann, 
sem lög heimila. 

ð. gr. 
Nú er lagður akvegur í gegnum hreppinn eða aðallega í þágu hreppsins, og 

heimilist þá sýslunefnd að setja sem skilyrði fyrir framlagi úr sýsluvegasjóði, að 

1959 

53 

17. apríl

53 hreppurinn sjái um að lagt verði fé á móti eftir nánari ákvæðum sýslunefndar í 
17. apríl hvert sinn. 

6. gr. 
Oddviti sýslunefndar semur árlega reikning sýsluvegasjóðs, skal reikningur 

undanfarins árs lagður fram á sýslufundi til samþykktar, og gilda þar um sömu 
reglur og sýslusjóðsreikning. 

Á sýslufundi skal semja áætlun um tekjur og gjöld sýsluvegasjóðs yfirstand- 
andi ár. 

Afrit af sýsluvegasjóðsreikningnum, ásamt áætlun, skal oddviti sýslunefndar 
senda vegamálastjóra að afstöðnum sýslufundi. 

7. gr. 
Undanskyldar vegaskatti eru allar kirkjur, skólahús, sjúkrahús og þinghús. 
Ráðherra er heimilt, eftir tillögu sýslunefndar, að undanþiggja skattgjaldi að 

einhverju leyti eyðijarðir, ásamt húsum og lóðum á þeim, enn fremur ívilna að 
einhverju leyti jörðum, sem eru í mjög háu mati sökum sjávarhlunninda. 

8. gr. 
Sýsluvegasjóðurinn skal fá tillög úr ríkissjóði eftir því sem ákveðið er í gild- 

andi lögum. 
9. gr. 

Gjöld samkvæmt samþykkt þessari má taka með lögtaki. 

10. gr. 
Brot gegn samþykkt þessari varða allt að kr. 500.00, er renna í sýsluvegasjóð, og 

fer um mál út af slíkum brotum sem almenn lögreglumál. 

Samþykkt þessi, sem sýslunefnd Norður-Þingeyjarsýslu hefur samið og sam- 
þykkt samkvæmt lögum nr. 102 19. júní 1933, sbr. lög nr. 50 17. maí 1947, staðfestist 
hér með til að öðlast þegar gildi og birtist til eftirbreytni öllum þeim, sem hlut eiga 
að máli. 

Samgöngumálaráðuneytið, 17. april 1959. 

Emil Jónsson. 

Páli Pálmason. 

sd REGLUGERÐ 
18. apríl 

ál um breytingu á reglugerð nr. 13 9. febr. 1956, um takmörkun leigubifreiða 

í Reykjavík og um ráðstöfun atvinnuleyfa. 

1. gr. 
10. gr. reglugerðarinnar orðist þannig: 
Brjóti leyfishafi eitthvað það af sér, að dómi Þbifreiðarstöðvarstjóra, að segja 

beri leyfishafa upp afgreiðslu um stundarsakir, er viðkomandi bifreiðarstöðvarstjóra 
heimilt að segja leyfishafa upp afgreiðslu í allt að 5 sólarhringa í fyrsta skipti, en allt 
að því 10 sólarhringa í annað skipti. 

Skulu slíkar uppsagnir og tilefni þeirra skrásettar hjá viðkomandi bifreiðastöð 
og tilkynntar úthlutunarmönnum jafnóðum. 

Telji bifreiðarstöðvarstjóri ástæðu til að víkja leyfishafa úr afgreiðslu oftar, 
lengri tíma eða fyrir fullt og allt, skal viðkomandi bifreiðastöð afhenda úthlutunar-


